
Letata le lebe

Mme Letata o dula polasing 
le lelapa la hae. Mme Letata 
o dutse hodima mahe a supa o 
emetse hore a qhotse.

Ke nako ya hore mahe a ka a 
qhotse. Ke tatetse ho bona 
matatana a ka a supa.

Jwale ka bonngwe mahe a petsoha 
a buleha. Kaofela kantle ho le leng 
le leholo.

“ Dumela! Ke nna Fluffy,” ha bua 
letatana la pele.

“ Ke Tshepo,” ha bolela letatana le 
qetang ho qhotswa.

“ Ke Zaza” mme “nna ke Nicky” ha 
bua a mang a mabedi.

“ Lefatshe le leholo hakakaang!” 
ha hlodisa matatana a manyane. 

Ke ipotsa hore lehe lena le 
leholo le tla qhotswa neng. 
Ke ipotsa hore letatana la 
ho qetela le tla ba jwang.

Mme Letata a dula, a dula 
hodima lehe le leholo. Letsatsi le 
qala ho dikela.

Qetellong lehe le leholo la 
petsoha, la buleha. Letatana la 
ho qetela la qhomela kantle.

Le bonahala le le leholo ebile le 
le matla empa ha le tshwane le a 
mang a qetang ho qhotswa.

Ke tswile! Lefatshe 
le leholo hakakaang!

Letsatsi le latelang Mme Letata 
a nka bana bohle ho ba  isa 
letangwaneng.

“ Tadima letatana la ho qetela! Ke 
ngwana ya makatsang jwang!”  ho 
hoeletsa pere.

“ Ha ha ha! Ke letatana le 
makatsang jwang!,” ha tsheha 
kgomo.

Bana phakisang, re ilo 
sesa.

Hang matatana a manyane a 
supa a tlolela letangwaneng. 
A sesa, a qhapatsa le ho tlolela 
ka metsing.

ka metsing.

Ho makatsang, letatana le lebe 
le sesa hantle ho feta a mang.

Letatana le lebe ha le thabele ho 
dula polasing.
Diphoofolo tse ding ha di thabele 
letatana le lebe. Dikgoho di a le 
kobola ha dintja di le bohola.
“ Di a ntshaba hoba ke mobe,” a 
bua.

Bosiu bo bong letatana le lebe 
la nka qeta ho baleha.
“Bohle ha ba nthabela. Ke a 
baleha,” a bua.

Letatana le lebe la leba 
nokeng moo le boneng 
dinonyana tse ngata tse
ntle di sesa. Masiba a tsona 
a le boreledi. Di na le melala 
e melelele. Mapheo a tsona a 
otlana ha bobebe ha di fofa.

“ Ke lakatsa eka nka bapala 
le tsona. Di ntle hakakaang.
Nna ke mobe jwang,” 
letatana le lebe la bua ka 
pelo e bohloko.

Lehlwa la qala ho kgetheha mme 
ha ba hosweu hohle.
Ha bata haholo mme noka ya 
fetoha leqhwa bua letatana le 
lenyane.
Letatana la batho le lebe  le 
hatsetse haholo mme ha le a 
thaba. “ Ke tlameha ho ipata,” ho 
bua letatana le lenyane.

... Jwale ho fihla Selemo.
Letsatsi le tjhaba hape mme 
difate di matla le ho ba  tala 
hape.
Hoseng ho hong letatana le 
lenyenyane la tsamaela nokeng 
moo le bonang matata a matle 
hape. 

... Jwale ho fihla Selemo.... Jwale ho fihla Selemo.



18

A tadima matata ana ka pelo e 
bohloko.
A qala h olla.
“ Ke mobe hakakaang, Ke mong. 
Ha kena metswalle.”

Ha a ntse a lla o tadima pakeng 
tsa masodi a hae mme a bona 
seriti sa hae metsing.
“ Na ke nna eo?” a ipotsa.
“ Ke letata!”

Ka yona nako eo matata a mang 
a feta a sesa moo.
A bitsa letatana le lebe ho sesa 
le ona.

Letatana la itahlela metsing.
A phela hamonate ho tloha 
mohla oo hara matata a matle.

Tloho o tlo sesa le rona.
O letata le wena!
O letata le letle ho feta a 
mang.

Bua ka pale.

Qetella mosebetsi ona.

Mosebetsi wa ho bala ka dihlopha

1

a. Fumana mantswe a nang le medumo e latelang paleng 
mme o a ngole:     hl

b. Ngola polelo ena ho lekgathe lefetile. 

Mahe a petsoha a buleha mme matatana a qhomela 
kantle.
Letata la qaphatsa, la tlolela metsing la sesa

c. Sebedisa matshwao a puo 
dipolelong tsena 

ke ilo baleha ha bua letatana le lenyenyane
ha ha tadima letata le makatsang ho bua 
kgomo

O eng letata kapa kalakunu

d. Ngola pheletso e ntjha bakeng sa pale ka dipolelo tse nne 
ho isa ho tse hlano. Taka setshwantsho se tsamaelanang 
le pheletso e ntjha.

2

a.  Na o ratile pale? Fana ka lebaka la karabo ya hao.
b.  Mahe a qhotsitswe nakong efe ya selemo?
c. Na o hopola hore letatana le lebe le ne le hlile le le 

lebe?

Nyalanya diphoofolo tse latelang le madinyane a tsona:

letata ntjanyana

kolobe letatana

ntja tsuonyana

podi tawana

tau tlounyana

kgomo petsana

kgoho potsanyana

tlou kolojana

pere namane

1 2

Bua ka pale.

Sebetsa le motswalle.Tadima ditshwantsho tse 
latelang. Bona hore ke diphapang tse kae tseo o ka 
di fumanang.

Bala phousetara mme o e bale le 
motswalle.

B a n a  b a  b a n g a t a  b a  t l o h e t s w e  fe l a ,  b a  a 
t l a t l a p u w a ,  b a  u t l w i s w a  b o h l o k o  e b i l e  b a  a 
r o h a k u w a .  E  m o n g  l e  e m o n g  y a  h a t i k e l a n g 

d i t o k e l o  t s a  h a o  o  t l o l a  m o l a o .

D i t o ke l o  t s a  B a n a

Bana bohle ba lokelwa ke lerato, 
kutlwisiso le tlhokomelo.
Ba na le tokelo ya thuto, 
ho bapala le boikgathollo.

Ba na le tokelo ya ho fumantshwa dijo, 
bodulo le ho tshwarwa hantle.

Ba na le tokelo ya bophelo bo botle le 
tshireletso, 

tlhekefetsong mmoho le ho se tsotellwe.
Ba na le tokelo yah o dula 
sebakeng se hlwekileng.


